
				এই পাতাটির মুদ্রণ সংশোধন করা প্রয়োজন। 
দ্বিতীয় পরিচ্ছেদ
এর পর বেশ কিছুদিন কেটে গেছে। পূর্বের দিন ছিল শনিবার । সেদিন ছিল স্পোর্টস-এর দিন । ধাবন, উল্লম্ফন, ভারোত্তোলন, কন্দুকনিক্ষেপ প্রভৃতি বছরকম ছিল খেলার আয়োজন। সব জড়িয়ে সুজাতা হয়েছে প্রথম, সে পাবে প্রথম পুরস্কার । শনিবারের দৌড়াদৌড়ির পর রবিবার দ্বিপ্রহরে মেয়েরা এদিকে ওদিকে পড়েছে ছড়িয়ে । কেউ বা কোথাও গল্প করছে, কেউ বা পড়েছে ঘুমিয়ে, কেউ বা কোন গাছতলায় বসে কোন বাংলা রসাল উপন্যাস পাঠ করছে । একটি ক্লাসঘরের নিভৃত কোণে বসে আছে দু’টি মেয়ে । তার মধ্যে একটি হচ্ছে সুজাতা, অপরটির নাম মঞ্জরী । এই মেয়েটি স্বজাতার সবচেয়ে প্রিয় বন্ধু । নাওয়া, খাওয়া, শোওয়া, পড়া, সবই এদের চলে এক সঙ্গে, রাত্রে নিদ্রার সময় কিন্তু এদের স্বপ্নটা যে একই রকম হয় তা হলপ, করে’ বলা যায় না । মনের ভিতরে যা ঘটে, যা মুখের বাক্যে পড়ে ঢাকা, তার যদি কোন আলোকচিত্র নেওয়া সম্ভব হ’ত তবে একথা অনেকটা হয় ত নিশ্চয় করে’ই বলা যেতে পারত যে এদের দু’জনের মনের প্রতিবিম্ব কিছুতেই একরূপ হ’ত না ।
এই মেয়েটি ছিপছিপে, দোহার চেহারা, সমস্ত শরীরের গড়ন বেশ অঁাটসটি । রংটি তপ্তকাঞ্চনবর্ণাভ না হ’লেও খানিকট তারই কাছাকাছি। চোখ, নাক, মুখ, সমস্তই প্রথম দৃষ্টিতে একটা সৌন্দর্ঘ্যের বিস্ময় উৎপাদন করে । হয় ত চেয়ে দেখলে মনে হ’তে পারে যে চোখ একটু অপেক্ষাকৃত ক্ষুদ্র । তার চাউনির মধ্যে যেমন আছে তীক্ষত, নেই তেমন প্রসন্নতা । সে চোখের সঙ্গে পদ্মপত্রের উপমা দেওয়া চলে

